
 

 

 
 
 
 
 
 

ᐅᓗᕆᐊᓇᖅᑐᖃᕐᒪᖔᖅ ᓇᐃᓈᖅᓯᒪᔪᖅ: ᓇᐹᖅᑐᖃᐅᖅᑐᓂᒃ ᐃᑭᑦᑐᓄᑦ ᐊᒻᒪ 

ᐃᒋᑕᐅᓯᒪᔪᓂᒃ ᐃᑭᑦᑐᓄᑦ 
 

ᐃᑯᐊᓚᔫᑉ ᐳᔪᖓ ᓇᐹᖅᑐᖃᐅᖅᑐᓂᒃ ᐃᑭᑦᑐᓄᑦ ᐅᕝᕙᓘᓐᓃᑦ ᐊᒃᑕᑯᓄᑦ ᐃᑭᑦᑐᓄ ᐊᒃᑐᐃᔪᓐᓇᕐᒪᑦ 

ᓄᓇᓕᖕᓂ ᖃᓂᒋᔭᖏᓐᓃᑦᑐᓂᒃ. ᒪᑯᓇᙶᖅᓯᒪᔪᓂ ᐃᓚᖃᑐᐃᓐᓇᕆᐊᖃᖅᖢᑎᒃ ᐃᓚᐅᕐᓯᒪᔪᓂᒃ ᓴᓇᓯᒪᔪᓂᒃ 

ᐊᒻᒪᓗ ᒥᑭᑦᑑᑎᒻᒪᕆᐊᓗᖕᓂᒃ ᑎᒥᒧᑦ ᓈᒻᒪᙱᓕᐅᕈᑎᐅᑐᐃᓐᓇᕆᐊᖃᖅᑐᓂᒃ. ᖃᓄᐃᑦᑑᓂᖏᑦ ᐊᒻᒪ 

ᐳᔪᕐᒦᑦᑐᑦ ᒥᑭᑦᑑᑎ ᐊᒻᒪ ᐃᓚᐅᕐᓯᒪᔪᑦ ᐳᔪᕐᒦᑦᑐᑦ ᐊᔾᔨᒌᒃᐸᙱᑦᑐᑦ ᒪᓕᒃᖢᒍ ᖃᓄᐃᑦᑐᓂᒃ ᐃᑭᑦᑐᖃᕐᒪᖔᑦ 

ᐊᒻᒪᓗ ᐃᑭᑦᑑᑉ ᐅᓇᕐᓂᖓᓄᑦ.  

 

ᐳᔪᕐᒧᑦ ᓈᒻᒪᙱᓕᐅᕈᑎᖃᕐᑐᑦ ᐃᓚᖏᓐᓂᒃ ᐊᒃᑐᐃᓂᕐᓴᐅᔭᑦᑐᖅ ᐃᓄᖕᓂ ᐱᓗᐊᖅᑐᒥ 

ᐃᖅᑲᓇᐃᔭᕐᕕᒋᔭᐅᔪᓂᒃ ᐊᓯᖏᓐᓂᒡᓕ. ᐃᓄᐃᑦ ᐆᒪᑎᖏᑦᑎᒍᑦ ᓈᒻᒪᙱᓕᐅᕈᑎᖃᖅᑐᑦ ᐳᕙᖏᑦᑎᒍᓪᓘᓐᓃᑦ, 

ᓄᑕᖅᑲᑦ ᒥᑭᓐᓂᕐᓴᐃᑦ ᐊᒻᒪᓗ ᐃᓐᓇᑐᖃᐃᑦ ᐅᓗᕆᐊᓇᖅᑐᒦᓐᓂᕐᓴᐅᕙᒃᑐᑦ. 

 

ᖁᐊᖅᓵᕐᓇᖅᑐᐃᑦ ᓇᓃᑉᐸᖕᓂᖏᑦ:  
 

ᕿᔪᖃᐅᖅᑐᓂᒃ, ᓄᓇᓂ ᐃᓗᑦᑐᖅᓯᒪᔪᓂᒃ ᐊᒻᒪᓗ ᓄᓇᓕᖕᓂ ᖃᓂᒋᔭᖏᓐᓃᑦᑐᓂᒃ 

 

ᐊᑦᑕᓇᖅᑐᖃᙱᑦᑐᒃᑯᑦ ᐱᓕᕆᔾᔪᓯᐅᔪᑦ:  
 

ᐳᔪᕐᒧᑦ ᐊᒃᑐᖅᑕᐅᑦᑕᐃᓕᓂᕐᓴᐅᓗᓂ ᐃᖅᑲᓇᐃᔭᖅᕕᒃᒥᓐ, ᐃᖅᑲᓇᐃᔭᖅᑎᐅᔪᑦ ᐃᒡᓘ ᐃᓗᐊᓂ 

ᐱᓕᕆᓂᕐᓴᐅᔭᕆᐊᓖᑦ ᐊᔪᕐᓇᙱᑉᐸᑦ. ᒪᑐᓗᒋᑦ ᐹᓯ ᐊᒻᒪ ᐃᒐᓛᓯ ᐊᒻᒪᓗ ᖃᒥᓪᓗᒍ ᐊᓂᐊᕝᕕᒋᔭᓯ. 

ᐊᓂᔭᕆᐊᖃᕈᕕᑦ ᐃᖅᑲᓇᐃᔮᕐᓄᑦ, ᐱᓕᕆᓗᐊᕌᓗᒃᑕᐃᓕᒪᓗᑎᒃ.  

 

ᓈᒻᒪᙱᓕᐅᕈᑎᐅᔪᓐᓇᖅᑐᑦ ᒪᑯᐊ ᓄᕙᖅᐸᓗᑲᑕᖕᓂᖅ, ᐊᓂᖅᑎᕆᑦᑎᐊᑲᑕᖏᓐᓂᖅ, ᓴᒡᕕᒃᑯᑦ ᓱᑲᖓᑲᑕᖕᓂᖅ, 

ᓂᐊᖁᒃᑯᑦ ᐅᕿᖅᑰᔨᓂᖅ ᐊᒻᒪ ᐅᐃᔾᔭᖑᔭᓐᓂᖅ. ᐳᔪᐃᑦ ᓈᒻᒪᙱᓕᐅᕈᑎᐅᔪᓐᓇᕐᒥᖕᒪᑕ ᐃᔨᔅᓯᓐᓄᑦ, 

ᕿᖓᕐᓯᓐᓄᑦ ᐊᒻᒪ ᐃᒡᒋᐊᒧᑦ. ᐋᓐᓂᐊᕐᕕᓕᐊᕆᐊᖃᖅᑐᑎᑦ ᑕᒪᒃᑯᓂᖓ ᐃᒃᐱᒋᔭᖃᓗᐊᓕᕈᕕᑦ ᐊᒻᒪ 

ᓄᖅᑲᖅᑎᒐᒃᓴᐅᙱᓪᓗᑎᒃ ᐱᑕᖃᐃᓐᓇᖅᐸᑕᓘᓐᓃᑦ.  

 

ᐱᔪᓐᓇᕐᓂᖃᖅᑐᑎᑦ ᐃᖅᑲᓇᐃᔭᕈᒪᙱᑦᑐᓐᓇᖅᖢᑎᑦ ᐳᔪᖅ ᓈᒻᒪᙱᓕᐅᕈᑎᐅᓗᐊᓕᒑᒃᐸᑦ ᐃᖅᑲᓇᐃᔭᕐᕕᖕᓂ. 

ᖃᐅᔨᒋᐊᕐᓗᑎᑦ ᐃᖅᑲᓇᐃᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᓄᑦ (WSCC) ᑕᒪᑐᒧᖓ. 

 

ᒪᓕᒐᖅ ᖃᓄᐃᓕᖓᒻᒪᖔᖅ:  
 

ᓄᓇᑦᓯᐊᕐᒧᑦ ᐊᒻᒪᓗ ᓄᓇᕗᑦᒧᑦ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ 

ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒃᑕᐅᔭᕆᐊᓖᑦ: 

(1) ᑕᒪᒃᑭᐅᒪᔪᒥ ᐊᔪᕐᓇᕐᒪᑦ ᓴᐳᔾᔨᓯᒪᓂᕐᒧᑦ ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ 

ᓴᓇᔨᐅᔪᒥ ᓴᓇᔭᐅᓯᒪᓂᖓᑎᒍᑦ ᓴᓇᕝᕕᖕᒥ ᐊᒻᒪ ᓴᓇᓂᕐᒧᑦ ᐱᓕᕆᓂᐅᔪᓄᑦ, ᓈᒻᒪᒃᑐᓂ ᐱᓕᕆᓂᕐᒧᑦ 

ᐊᑐᖅᑕᐅᕙᒃᑐᓂ ᐅᕝᕙᓘᓐᓃᑦ ᐊᓪᓚᕝᕕᓕᕆᓂᕐᒧᑦ ᐊᐅᓚᑕᐅᔪᓄᑦ, ᐃᖅᑲᓇᐃᔭᖅᑎᖁᑎᓕᒃ 

ᓇᓗᓇᐃᖅᓯᔭᕆᐊᖃᖅᐳᖅ ᓴᓇᔨ ᐊᑐᖅᐸᖕᓂᖓᓂ ᐅᕝᕙᓘᓐᓃᑦ ᐊᑐᖅᐸᒡᓗᓂ ᐊᑲᐅᔪᓂ ᐊᒻᒪ ᓈᒻᒪᒃᑐᓂ 

ᓇᖕᒥᓂᖅ ᐋᓐᓂᖅᑕᐃᓕᔾᔪᑎᓂᑦ.  

 

(2) ᓇᖕᒥᓂᖅ ᐋᓐᓂᖅᑕᐃᓕᔾᔪᑏᑦ ᐊᑐᑦᑎᐊᖅᑐᒥ ᓴᐳᔾᔨᓯᒪᔪᓐᓇᙱᒃᑯᓂ ᓴᓇᔨᐅᔪᒥ, ᐃᖅᑲᓇᐃᔭᖅᑎᖁᑎᓕᒃ 

ᐃᒪᐃᑦᑕᕆᐊᖃᖅᐳᖅ, ᐱᔪᓐᓇᕈᓂ ᐱᑐᐃᓐᓇᕆᐊᓕᖕᒥ, ᑐᓂᓯᓗᓂ ᐊᓯᐊᒎᖅᑐᓂ ᐱᓕᕆᓂᐊᖅᑕᖏᓐᓂ 

ᓴᓇᔨᐅᔪᒧᑦ. 
 

 

ᓄᓇᑦᓯᐊᕐᒧᑦ ᐊᒻᒪᓗ ᓄᓇᕗᑦᒧᑦ ᐅᔭᕋᖕᓂᐊᕐᕕᖕᒥ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ 

ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒃᑕᐅᔭᕆᐊᓖᑦ: 

9.35. ᐃᖅᑲᓇᐃᔭᖅᑎᒋᔭᐅᔪᖅ ᖁᐊᖅᓵᕐᓇᖅᑐᒦᑉᐸᑦ ᐊᐅᓚᑦᑎᔨ ᑐᓴᐅᒪᑎᑦᑎᔭᕆᐊᓕᒃ ᐃᖅᑲᓇᐃᔭᖅᑎᒥ 

ᐋᓐᓂᐊᖃᕐᓂᕐᒧᑦ ᐊᒃᑐᐃᔾᔪᑎᐅᔪᓐᓇᕐᓂᖓᓂᒃ ᐊᒻᒪᓗ ᐃᖅᑲᓇᐃᔭᖅᕕᖕᒥ ᐊᑐᖅᑕᐅᔭᕆᐊᓕᖕᓂᒃ ᑕᒪᒃᑯᓄᖓ 

ᐊᒃᑐᖅᑕᐅᑦᑕᐃᓕᔾᔪᑎᓂᒡᓗ. 

 

 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᐊᖏᖅᓯᒪᔪᑦ ᐊᑦᑕᓇᔾᔭᐃᖅᓯᒪᓂᕐᒧᑦ. 

ᑐᑭᓯᒋᐊᒃᑲᓐᓂᓂᕐᒥ ᐃᖅᑲᓇᐃᔭᕐᕕᖕᒥ ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ, 

ᐊᑭᖃᙱᑦᑐᒧᑦ ᐅᖄᓚᕕᐅᔪᓐᓇᖅᑐᒍ ᐅᕝᕙᓘᓐᓃᑦ ᖃᕋᓴᐅᔭᑎᒍᑦ ᐃᑭᐊᕿᕕᖕᒥᑦ ᑕᑯᒋᐊᖅᑕᐅᒍᓐᓇᖅᑐᒍ. 


